	Құрастырушы
	Алматы қаласы  Білім басқармасы «№152 мектеп-гимназия»  КММ -ның тарих пәні мұғалімі:  Г. Д. Чабденова

	Пән атауы
	Қазақстан тарихы 
	8 – сынып 
	1 тоқсан 
	2  сабақ

	Бөлім
	ХХ ғасырдың басындағы Қазақстан

	Сабақтың тақырыбы: 
	Қазақстанның  ХХ ғасырдың басындағы әлеуметтік-экономикалық жағдайы


	Сабақтың мақсаты:
	Бүгінгі сабақта сіздермен - XX ғасыр басындағы Қазақстандағы қоғамдық-саяси процестерге баға береміз

	Термин сөздер:
	Петиция, Мемлекеттік Дума, Кадет, Самодержавие, Революция

	Сабақтың барысы:
Қысқаша конспект
	      ХХ ғасырдың басында қазақтардың жерін қоныс аударушы орыс шаруалары мен казактардың қорына жаппай тартып алу одан әрі жүріп жатты. Мәселен, 1903 жылы «Сырдария, Ферғана және Самарқан облыстарының қазыналық жерлеріне ерікті түрде қоныс аударту» жөнінде ереже бекітілді. Осы ережеге сәйкес, байырғы тұрғындардың «артық» жерлерін , соның ішінде суару жүйелерін су көздерімен қоса жаппай тартып алу көзделді. Дәл осы жылы Қазақстанның басқа да облыстарына қоныстандыру ережелері бекітілді. 
    Патша үкіметі 1904-1905 жылдары өлке аумағына қоныс аударушы шаруаларды орналастыру үшін – Торғай-Орал, Ақмола, Семей, Сырдария және Жетісу аудандарын құрды. 
    1906 жылы  Ресей Министрлер Кеңесінің төрағасы П. А. Столыпин шаруаларды Ресейдің азиялық бөлігіне жаппай қоныстандыру туралы шешім қабылданды. Реформаның негізгі мақсаты шаруаларды шығысқа, атап айтқанда, Қазақстанға қоныс аударту еді.
     Петербургтегі 1905 жылдың 9 қаңтарындағы қарусыз жұмысшыларды қырып салған патшаның қанды қырғыны қазақтардың ашу-ызасын тудырды. 
     Жергілікті тұрғындардың тарапынан болуы мүмкін қарсылықтың алдын алу үшін 1906 жылы патша жарлығымен Ақмола мен Семей облыстарының барлық аумағына әскери жағдай енгізілді. 
     Қазақстандағы жұмысшылардың бас көтерулері мен ереуілдері, әсіресе теміржолшылардың арасында кеңінен қанат жайды.  Революция жылдарында өлкедегі теміржолдарда пойыздардың жүріп-тұруы талай рет тоқтап қалды. Теміржол жұмысшылары 8 сағаттық жұмыс күндерін ешкімнің, ешқандай келісімінсіз –ақ өз беттерімен орнатып алды. Олар алғашқылардың бірі болып жұмысшы көсіподақтарын құрды. 
    
   Отаршыл өкімет билігінің атына жолданған ірі көлемді әрі мазмұнды петициялардың бірі Қарқаралы петициясы болды. 1905 жылы Қарқаралы қаласына жақын жердегі Қоянды жәрмеңкесінде беделді қазақ өкілдерінің сьезі өтіп, халық атынан петиция дайындалды. Петиция Қарқаралы қаласынан 1905 жылғы 22 шілде күні жергілікті пошта-телеграф арқылы патшаның өз алдына жолдады. Оны жазуға белгілі саяси қайраткерлер Ә. Бөкейханов, А. Байтұрсынұлы, Ж. Ақбаев, М. Дулатұлы, Т. Нүрекенов т.б. белсене қатысты. 
     А.Байтұрсынов сонау 1913 жылдың өзінде-ақ былай деп жазды: «Қазақ ұлтының өмір сүруінің өзі проблемаға айналды». 

	Сабақ барысында орындалатын тапсырмалар  
	1. Тапсырма: мәтін мазмұнын пайдалана отырып, А.Байтұрсыновтың қазақ жазуы мен қоғамдық-саяси өмірге сіңірген еңбегіне 3 дәлел келтіріңіздер. Өзіндік ой-қорытынды жасаңыз.

	Қазақ жазуы мен тіл саласына сіңірген еңбегі   
	Қоғамдық-саяси өмірдігі белсенділігі

	Өзіндік ой-қорытынды: 





2. Тапсырма: Берілген ақпараттарды қолданып,  А. Байтұрсынов – «ұлт ұстазы» екендігін «ПТМС» әдісі арқылы дәлелдеңіздер.
· Позиция  (біз солай санаймыз,....)
· Түсіндіру (....себебі...)
· Мысал (біз мұны мынадай мысал арқылы дәлелдей аламыз....)
· Салдар (айтылған мәселе бойынша мынандай қорытынды жасаймыз....)

3. Тапсырма: Тест жұмысы: 
1. ХХ ғасырдың басында патша үкіметіне қарсы күресте қазақтардың саяси белсенділігінің күшеюіне әсер еткен оқиға: 
 А) Бірінші дүние жүзілік соғыс
В ) 1905-1907 жж. революция кезіндегі қозғалыстар 
С) ЖЭС
Д) Ұлт-азаттық көтеріліс
Е) Қазан төңкерісі
2. Отарлық ұлт аудандарының «Сілкініп оянуына»негіз болған «Қанды жексенбі»болған жыл: 
  А) 1901 жылы
 В ) 1902  жылы
С) 1903  жылы
Д) 1904 жылы
Е) 1905 жылы
3. 1913 ж «Қазақ ұлтының өмір сүруінің өзі проблемаға айналды» — деп жазған кім?
А) М. Дулатов 
В ) А. Байтұрсынов 
С) Ә. Бөкейханов 
Д) Т. Рысқұлов 
Е) С. Меңдешев

	Сабақты қорытындылау: 
	1. Қоныстандыру саясатының салдарлары?
2. Қазақ зиялыларының тарихи рөльіне сипаттама бер.

	Сілтемелер:
	https://www.youtube.com/watch?v=3ebSwC10ixk

	Оқулықтағы § 1-2 оқу



